山居組曲之一      聽  雨           陳建宏 2009.04.23     

是啥人傷閒，惦厝尾頂咧敥(ia7)米，東爿一粒，西爿一粒，一時仔ㄔ各用規搣(menn)：「阿雲啊！門口埕衫收入來，咧落雨啊！」即種雨，講大無大，講細
[image: image1.wmf]細，聲音聽哪(lo7)若紳士行路，斯文啊斯文，逗逗仔，有時間通收物件、通走、通閃、通匿(bih)。

    以早的人較享受，便拄著落雨，會當坐惦厝內，聽外面的雨聲，尤其是山區蓋鉛月爿(phiann2)的厝，只要一屑仔雨聲攏聽ㄔ各清清楚楚，即馬的人住樓仔厝，雨聲除了窗台外佮街路頂的雨傘頂滴落來的，公寓厝頂離咱遐呢遠，根本無啥物雨聲通聽。

   上歹聽就是青狂雨的聲，
[image: image2.wmf]輸像咧走予警察逐，乒乒乓乓，聽哪(lo7)心肝起緊張，彼種情緒比巴山漲滿的秋池復較使人坐
[image: image3.wmf]牢椅。

   抑若半暝仔雨上吵人的眠，有若濟文人就是予伊吵醒，才留下濟濟的詩章，復有若濟情路坎坷的人，為伊規暝歹入夢，翻(huan)來翻去，較想伊一人，攏怪雨聲，若無，睏去喢伊分西東。

   五月芒種雨，落一下久，物件攏將欲生菰，人的心情嘛從咧起齷齪(ak-tsak)，那有想欲去享受聽雨的意念，恨
[image: image4.wmf]當趕緊好天，將被曬曬咧，睏囉嘛較燒。

   咱攏聽過「做工望落雨」這句話，較早的做工仔人無假日，干那落雨天通好歇睏。欠水的時，上至管水的大官，下至望天淹田的農民，攏嘛心肝十個、五個，向望會當佇上須要的時落一陣仔大雨，彼時陣的雨聲，不管是青狂抑是逗逗，就算是霎霎…仔，攏是最美妙的樂曲。

   你敢捌聽過濛烟雨仔的聲音，我認為上好聽的就是這種無聲的聲，講無聲其實嘛毋著，「沾衣欲濕杏花雨」，即種濛烟雨仔染(bak4)久衫嘛會澹，滴久厝頂鉛月爿槽仝款有水滴落來，毋管滴佇水溝，滴佇石頭，滴佇銅管仔，滴佇紙枋，篤…篤…答…答，篤…篤、答…答、篤…答，篤啥，答啥，嘛干那你心中悟有爾(lia5)，俗語講：「無聲勝有聲」，這字「勝」字點出了內涵，彼種禪境非常殊「勝」，原來勝字有這深的境界。

   古早人較文雅，詩詞內面真濟描寫雨聲雨影的文字，攏使人陶醉，上有名的就是清明的紛紛仔雨，這種雨
[image: image5.wmf]真大，干那予行路的人無方便爾。抑若雨打芭蕉或者梧桐細雨，這種聲音除了迷人還(iau)有淡薄仔使人愁腸翻滾，尤其佇孤灯獨酌，招影共飲的時陣。

   毋管是狂風斜雨，或者是無邊絲雨，甚至柳永的初歇驟雨，蕭蕭暮雨，秦觀的濛濛殘雨，蘇東坡的一簑煙雨，王元鼎的夜深微雨，攏雨說

   宋朝蔣捷彼首”虞美人”寫出人生無仝年齡聽雨的心境，入木不止三分。少年聽雨歌樓上，紅燭昏羅帳，壯年聽雨客舟中，江闊雲低斷雁叫西風。而今聽雨僧盧下，鬢已呈呈也，悲歡離合總無情，一任階前點滴到天明。唉！就算有情又如何！嘛是一任階前點點滴滴，滴滴點點到天明。

